O Concello de Verin e a Secretaria Xeral para o Deporte asinan un convenio para a reforma e ampliacion
Venres, 09 Abril 2010 17:14

O secretario xeral para o Deporte, José Ramon Lete Lasa, e o alcalde de Verin, Juan Manuel
Jiménez Moran asinaron esta tarde un convenio que permitira a reforma e ampliacién da
piscina climatizada de Verin, cuxo orzamento ascende a un total de 568.018,77 euros.

Esta reforma, na que a Secretaria Xeral para o Deporte subvencionara o 80% da mesma,
supo6n a creacidén dunha nova planta sobre o edificio existente que dotara as instalacions
dunhas dimensiéns adecuadas & demanda que actualmente existe no municipio. Esta reforma,
que comprende unha superficie construida de 499,6 m2, atende a cinco obxectivos
fundamentais:

- Dotar & instalacién dun ximnasio de dimensiéns adecuadas & demanda existente no municipio
actualmente.

- Solucionar os problemas de entrada de auga que na actualidade e desde a construcién da
piscina vefnien ocorrendo na planta inferior de vestiarios.

- Deixar o edificio preparado para a instalacion dos paneis solares que se colocaran nunha
seguinte actuacién na cuberta da nova planta, e que dotaran ao edificio dunha sistema de
enerxia limpa que reducird os consumos para a producién de auga quente dun xeito moi
significativo.

- Mellorar as condicions de accesibilidade do complexo coa instalacion dun novo ascensor.

- Mellorar o aspecto exterior do complexo mediante a limpeza e reparacién das zonas danadas.

A forma e localizacion dos novos espazos xerados vén condicionada pola estrutura do edificio
existente, de forma que se aproveitara toda a superficie posible como sala de actividades e
vestibulo. Por este motivo, para non sobrecargar excesivamente devandita estrutura expuxose
realizar a ampliacion con estrutura metalica, de forma que se simplifiquen as obras de
instalacién da mesma, sen ser agresivos co edificio existente. Para realizar a actuacion sera
necesario demoler o nucleo de escaleiras interiores actual para a construcion do novo e a
instalacién do ascensor. Os espazos creados estaran dotados dos sistemas de climatizacion
necesarios para garantir un bo grao de confort térmico en calquera época do ano. Ademais,
mellorarase o aspecto exterior do complexo mediante a limpeza e reparacion das zonas
danadas.

